
ᐆᒪᔪᓕᕆᓂᕐᒧᑦ ᖃᐅᔨᒪᑎᑦᑎᒋᐊᕈᑎ 
 
ᓄᓇᕗᑦ ᑐᙵᕕᒃᑯᑦ ᑐᒃᓯᕋᓚᐅᕐᒪᑕ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᓐᓂ ᐋᖅᑭᒋᐊᖅᓯᖁᔨᓪᓗᑎᒃ 
ᐅᕝᕙᓘᓐᓃ ᐲᖅᑕᐅᑎᓪᓗᒋᑦ ᐊᖑᓇᒃᑕᐅᔪᓐᓇᖅᑐᑦ ᐅᑭᐅᖅᑕᖅᑐᑉ ᑲᓇᖕᓇᖓᓂ ᐊᕐᕖᕐᓅᖓᔪᑦ, 
ᐊᑐᕐᓗᒍ ᑎᑎᕋᖅᓯᒪᓂᖓ 5.6.16 ᓄᓇᕗᑦ ᓄᓇᑖᕈᑎᒧᑦ ᐊᖏᖃᑎᒌᒍᑎᒋᓯᒪᔭᖓ 
 
ᖃᓄᐃᓯᒪᓂᖓ: 
 ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᓈᓴᐅᑎᓕᖕᒥ #54 ᑎᓯᐱᕆ 2007ᒥ, ᓄᓇᕗᑦ 
ᑐᙵᕕᒃᑯᑦ ᑐᒃᓯᕋᓚᐅᖅᓯᒪᖕᒪᑕ ᐋᖅᑭᒋᐊᖅᓯᖁᓪᓗᒋᑦ ᐲᖅᓯᑦᑎᐊᒻᒪᕆᒡᓗᑎᓪᓘᓐᓃᑦ ᑲᑎᓕᒫᕐᓗᒋᑦ 
ᐊᖑᓇᒃᑕᐅᔪᓐᓇᖅᑐᑦ ᐅᓄᕐᓂᖏᓐᓂ, ᐊᑐᕐᓗᒍ ᑎᑎᕋᖅᓯᒪᓂᖓ 5.6.16 ᓄᓇᕗᑦ ᓄᓇᑖᕈᑎᒧᑦ 
ᐊᖏᖃᑎᒌᒍᑎᒋᓯᒪᔭᖓᓂ.  ᓱᓕᒃᑲᓐᓂᖅᑕᐅᖅ, ᓄᓇᕗᑦ ᑐᙵᕕᒃᑯᑦ ᐃᓱᒪᓕᐅᕆᓚᐅᕆᕗᑦ ᓄᓇᕗᒥ 
ᐆᒪᔪᓕᕆᔨᕐᔪᐊᒃᑯᑦ ᑕᑯᒃᑲᓐᓂᖁᓪᓗᒋᑦ ᑕᒪᒃᑮᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ ᖃᐅᔨᓴᕈᑎᕕᓂᐅᔪᒥ ᐊᒻᒪᓗ 
ᐃᒪᕐᒥᑕᐅᓕᕆᔨᒃᑯᑦ ᑐᓐᓂᖁᑎᒋᓯᒪᔭᖓᓂ “ᐃᒪᕐᒥᑕᐅᓕᕆᔨᒃᑯᑦ ᖃᐅᔨᓴᕐᓂᖓ ᐊᕐᕖᑦ ᐅᓄᕐᓂᖏᓐᓄᑦ ᐊᒻᒪᓗ 
ᓇᑭᖓᔭᐅᓂᖏᓐᓄᑦ ᓇᓗᓇᐃᖅᑕᐅᕙᓪᓕᐊᓂᖏᓐᓄᑦ ᐊᒻᒪᓗ ᕿᓚᓈᖅᑐᒥᒃ ᐃᓱᒪᓕᐅᕈᑎᒃᓴᐅᔭᕆᐊᖃᕋᓱᒋᔭᖓᓂ 
ᐊᖑᓇᒃᑕᐅᔪᓐᓇᖅᑐᑦ ᑲᑎᓪᓗᒋᑦ ᐊᕐᕖᑦ ᒥᒃᓵᓄᑦ” ᐅᓪᓗᖓ ᑎᑎᖅᓯᒪᔪᖅ 8 ᔭᓄᐊᕆ 2007. ᓄᓇᕗᑦ ᑐᙵᕕᒃᑯᑦ 
ᑐᒃᓯᕋᕆᕗᑦ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ ᐊᓯᔾᔨᖅᓯᒍᑎᒃᓴᓂ ᐲᖅᑕᐅᑦᑎᐊᒻᒪᕆᒡᓗᑎᓘᓐᓃᑦ 
ᑲᑎᓪᓗᒋᑦ ᐊᖑᓇᒃᑕᐅᔪᓐᓇᕐᓂᖏᑦ ᐊᕐᕖᑦ ᐅᑭᐅᖅᑕᖅᑐᑉ ᑲᓇᖕᓇᖓᓂ ᐊᕐᕕᖁᑎᒋᔭᐅᔪᓂ, ᑕᐃᒃᑯᐊ ᒪᓕᒡᓗᒋᑦ 
ᐃᓱᒪᒃᓴᖅᓯᐅᕈ 
 
6 ᒫᑦᓯ 08-ᖑᑎᓪᓗᒍ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᖏᑦ ᐃᓄᓕᒫᖅᑎᑦᑎᓚᐅᕐᒪᑕ ᐃᓱᒪᒃᓴᖅᓯᐅᕈᑎᒋᓪᓗᒍ 
ᐅᓄᖅᓯᒋᐊᖅᑕᐅᔪᒪᓂᖏᑦ 2008ᒥ ᐊᕐᕙᒃᑕᐅᔪᓐᓇᖅᑐᑦ ᐊᑕᐅᓯᒃᑲᓐᓂᕐᒥ ᓄᓇᕗᑦ ᓄᓇᑖᕐᕕᒋᓯᒪᔭᖓᑕ ᐃᓗᐊᓄᑦ.  
ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐃᒃᓯᕙᐅᑕᖓᑦ ᓇᓗᓇᐃᖅᓯᓚᐅᖅᑐᖅ ᑖᓐᓇ ᐊᖑᓇᒃᑕᐅᔪᓐᓇᖅᑐᓄᑦ 
ᐊᒥᓱᕈᕆᐊᕆᓂᖅ ᐊᑕᐅᓯᕐᒥ ᐊᕐᕕᖕᒥ 2008ᒧᑦ ᐱᔭᐅᓇᓱᒃᑐᖅ ᒪᕐᕉᖕᓂ ᐊᕐᕙᒃᑐᖃᕈᓐᓇᖅᓯᖁᓪᓗᒍ 2008 
ᐊᐅᔭᖓᓐᓂ, ᐊᒻᒪᓗ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᖃᕋᔭᖅᐳᑦ ᓄᓇᕗᑦ ᑐᙵᕕᒃᑯᑦ 
ᑐᒃᓯᕋᐅᑎᒋᔭᖓᓐᓄᑦ ᐋᓯᔾᔨᖅᓯᖁᔨᓂᖓᓐᓂ ᐲᖅᓯᓗᑎᒡᓘᓐᓃᑦ ᑲᑎᓪᓗᒋᑦ ᐊᖑᓇᒃᑕᐅᔪᓐᓇᑐᓕᐊᕆᔭᐅᓯᒪᔪᓂ 
ᐊᕐᕕᖕᓄᑦ ᓄᓇᕗᑦ ᓄᓇᑖᕈᑎᒋᓯᒪᔭᖓᑦᑕ ᐃᓗᐊᓂ 2009-ᕈᓚᐅᖅᑎᓐᓇᒍ. 
 
11 ᓯᑎᐱᕆ 08ᒥ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᖓᓐᓂ ᓈᓴᐅᑎᓕᖕᒥ #57, ᓄᓇᕗᑦ ᑐᙵᕕᒃᑯᑦ 
ᓴᖅᑭᑦᑎᒃᑲᓐᓂᓚᐅᕐᒪᑕ ᑐᒃᓯᕋᐅᑎᒋᔭᒥᓐᓂ ᐊᔾᔨᖅᓯᖁᔨᓂᕐᒥᓂ ᐲᖅᑕᐅᖁᔨᓂᕐᒥᓂᒡᓘᓐᓃᑦ ᐊᕐᕙᒃᑕᐅᔪᓐᓇᖅᑐᓂ. 
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑭᖑᓪᓕᕐᒥ ᑲᑎᒪᓕᕐᒥᒃᐸᑕ ᐅᖃᐅᓯᕆᓛᕐᓂᐊᓚᐅᖅᑕᖓᑦ ᑎᓯᐱᕆ 08ᒥ.  
 
ᑐᓐᓂᖁᑎᒋᔭᖓᓐᓂ 21 ᑎᓯᐱᕆ 07 ᐊᑐᐃᓐᓇᕈᖅᑕᐅᓚᐅᖅᓯᒪᔪᖅ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ 
ᐆᒪᔪᓕᕆᔨᖓᓐᓄᑦ ᐊᒻᒪᓗ ᐅᓂᒃᑲᐅᓯᕆᓪᓗᒍ ᐆᒪᔪᓕᕆᔨᕐᔪᐊᒃᑯᓐᓄᑦ ᔭᓐᓄᐊᕆ 08ᒥ, ᐃᖅᑲᓇᐃᔭᖅᑐᑦ 
ᓇᓗᓇᐃᖅᓯᓚᐅᕐᒪᑕ ᐃᓱᒫᓗᑎᒥᓐᓂ ᐊᓯᔾᔨᖅᑕᐅᒃᐸᑦ ᐲᖅᑕᐅᒃᐸᓪᓘᓐᓃᑦ ᐊᕐᕙᒃᑕᐅᔪᓐᓇᖅᑐᑦ ᑭᒡᓕᒋᔭᖓ 
“ᑲᒪᒋᔭᐅᒋᐊᑐᓂᐊᕐᒪᑦ ᓇᐅᒃᑯᓕᒫᖅ ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᓗᓂ”.  ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᐃᖅᑲᓇᐃᔭᖅᑎᖏᑦ ᐃᓱᒫᓗᑎᖃᓚᐅᕆᕗᑦ “ᐃᓱᒪᓕᐅᕈᑕᐅᕕᒋᔭᕆᐊᖃᖅᑕᖓᑕ ᐊᑯᓂᐅᓂᖓᓂ”, 
ᑲᑎᒪᔭᕆᐊᖃᖅᑎᓪᓗᒋᓪᓗ ᐊᕐᕌᒍᒧᑦ ᖃᐅᔨᓴᐅᑕᐅᔪᒪᔪᓄᑦ ᑮᓇᐅᔭᖃᖅᑎᑕᐅᓂᐊᖅᑐᓕᕆᓂᐊᖅᑎᓪᓗᒋᑦ ᒫᑦᓯᒥ. 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᕈᑎᒋᔭᕆᐊᖃᕐᓗᓂᐅᒃ ᐊᐃᕐᕆᓕᐅᑉ ᑕᖅᑭᖓᓂ 
ᐱᕕᒃᓴᖃᖅᑎᑦᑎᖏᓗᐊᓚᐅᕐᒪᑦ ᒥᓂᔅᑕᐅᔪᒧᑦ ᑭᐅᔭᐅᖁᓪᓗᒍ (ᐅᓪᓗᑦ 60) ᐊᒻᒪᓗ ᐱᕕᖃᖅᑎᑕᐅᔭᕆᐸᖃᕆᓪᓗᑎᒃ 
ᐊᑐᓕᖅᑎᑕᐅᓂᖓ ᑲᑎᓪᓗᒋᑦ ᐊᖑᓇᒃᑕᐅᔪᓐᓇᖅᑐᑦ ᐊᒻᒪᓗ ᐊᑐᐃᓐᓇᕈᖅᐸᓪᓕᐊᓗᒋᑦ ᐸᕐᓇᒡᓗᑎᒡᓗ ᐊᒡᒌᓯᒥ 
ᐊᕐᕙᒐᓱᖕᓂᐅᒐᔭᖅᑐᒥ.   
 

ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᖓ, # 58, 2-4 ᑎᓯᐱᕆ 08 



ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᓂᖓ, # 58, 2-4 ᑎᓯᐱᕆ 08 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᐃᖅᑲᓇᐃᔭᖅᑎᖁᑎᖏᑦᑕ ᐃᓱᒫᓗᑎᖏᓐᓂ ᐃᓕᓴᖅᓯᓚᐅᖅᐳᑦ ᐊᒻᒪᓗ 
“ᒫᓐᓇᒨᖓᑲᐃᓐᓇᖅᑐᒥ” ᐃᓱᒪᓕᐅᕆᓚᐅᖅᑐᑎᒃ ᓄᓇᕗᑦ ᑐᙵᕕᒃᑯᑦ ᑐᒃᓯᕋᐅᑎᖓ ᑲᒪᒋᔭᐅᒐᓂ 
ᐊᓯᔾᔨᖅᓯᖁᔨᑎᓪᓗᒋᑦ ᐲᖅᓯᑦᑎᐊᒻᒪᕆᒡᓗᑎᒡᓘᓐᓃᑦ ᑲᑎᓪᓗᒋᑦ ᐊᖑᓇᒃᑕᐅᔪᓐᓇᖅᑐᖁᑎᓕᐊᕆᔭᐅᓯᒪᔪᓂ 
ᐊᕐᕕᕐᓄᑦ ᓄᓇᕗᑦ ᓄᓇᑖᕐᕕᐅᓯᒪᔫᑉ ᐃᓗᐊᓂ. 
 
ᒫᓐᓇ ᐊᕐᕙᒃᑕᐅᔪᓐᓇᖅᑐᑦ ᓄᓇᕗᑦ ᓄᓇᑖᕐᕕᐅᓯᒪᔫᑉ ᐃᓗᐊᓂ ᖃᐅᔨᓴᖅᑎᒻᒪᕇᑦ ᑕᑯᓇᒃᓯᒪᓂᖏᓐᓂᖔᖅᓯᒪᖕᒪᑕ 
ᒪᕐᕉᖕᓂ ᐊᕐᕕᖃᕐᓂᖏᓐᓂ ᐊᔾᔨᒌᖏᑦᑑᖕᓂ ᐃᓕᓴᖅᓯᓯᒪᓪᓗᑎᒃ ᓄᓇᑖᕐᕕᐅᓯᒪᔪᒥ, ᐊᒻᒪᓗ ᑖᒃᑯᐊ 
ᑐᑭᑖᕈᑕᐅᓚᐅᖅᓯᒪᔪᑦ ᐱᑐᖃᕐᓂᖔᖅᓯᒪᓪᓗᑎᒃ ᐊᒻᒪᓗ ᓈᒪᓗᐊᖏᑦᑐᓂ ᖃᐅᔨᓴᕈᑎᕕᓂᕐᓂ.  ᖃᐅᔨᓴᕈᑕᐅᓯᒪᔪᑦ 
ᐊᑐᖅᑐᒋᑦ ᖃᐅᔨᓴᖅᑎᓄᑦ ᓄᐊᑕᐅᓯᒪᔪᑦ ᖃᓄᑎᒋᓪᓗᐊᖑᖕᒪᖔᑕ ᐊᒻᒪᓗ ᐊᕐᕖᑦ ᖃᑦᓯᓪᓗᐊᖑᓂᖏᓐᓄᑦ 
ᒥᒃᓴᐅᓴᒃᑕᐅᓯᒪᔪᑦ ᓄᓇᕗᑦ ᓄᓇᑖᕐᕕᒋᓯᒪᔭᖓᓂ ᐃᒪᕐᒥᐅᑕᓕᕆᔨᒃᑯᓐᓄᑦ ᑲᑎᑕᐅᓚᐅᖅᓯᒪᔪᑦ 2004ᒥ, 
ᐅᓂᒃᑳᕆᔭᐅᓚᐅᖅᓯᒪᖕᒪᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᓐᓄᑦ 2006-ᖑᑎᓪᓗᒍ ᓯᕗᓪᓕᕐᒥ ᓱᓕ 
ᐃᓪᓕᕆᔭᐅᓚᐅᖅᓯᒪᖏᒻᒪᑕ ᑲᑎᓪᓗᒋᑦ ᐊᖑᓇᒃᑕᐅᔪᓐᓇᖅᑐᖁᑎᒋᔭᕐᓄᑦ.  ᑎᑎᕋᕐᕕᐅᑎᓪᓗᒍ 
ᐃᒪᕐᒥᐅᑕᓕᕆᔨᒃᑯᓐᓄᑦ ᒥᓂᔅᑕᐅᔪᖅ 16 ᔪᓚᐃ 07ᒥ, ᕋᐃᒪᓐ ᓂᖏᐅᑦᓯᐊᖅ ᐊᖓᔪᖅᑳᑉ ᑐᒡᓕᒃᑲᓐᓂᖓ ᓄᓇᕗᑦ 
ᑐᙵᕕᒃᑯᑦ ᑎᒥᖓᓐᓄᑦ ᐃᓱᒫᓗᑎᒋᔭᕈᓘᔭᖏᓐᓂ ᓇᓗᓇᐃᖅᑐᐃᓚᐅᖅᑐᖅ, ᐃᓕᖅᑯᓯᓕᕆᓂᕐᒧᑦ 
ᐃᓅᓯᓕᕆᓂᕐᒧᓪᓗ ᐱᒻᒪᕆᐅᑎᐅᔪᓂ ᐊᕐᕙᒐᓱᖕᓂᕐᒧᑦ ᐊᒻᒪᓗ ᑐᒃᓯᕋᖅᑐᓂ ᐊᕐᕙᒃᑕᐅᔪᓐᓇᖅᑐᓄᑦ 
ᐊᓯᔾᔨᖅᓯᖁᓪᓗᓂ ᐲᖅᑕᐅᖁᔨᓪᓗᓂᓘᓐᓃᑦ ᕿᓚᒻᒥᐅᔾᔫᒥᔪᒃᑯᑦ. 
 
 
 
ᐃᓱᒪᓕᐅᕈᑎ: 
ᓄᓇᕗᑦ ᑐᙵᕕᒃ ᐃᓱᒪᓕᐅᕆᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑕᑯᓇᑦᑎᐊᖁᓪᓗᒋᑦ ᑕᒪᒃᑮᓐᓂ ᐃᓄᐃᑦ 
ᖃᐅᔨᒪᔭᑐᖃᖏᓐᓄᑦ ᖃᐅᔨᓴᕐᓂᐅᓯᒪᔪᒥ ᐊᒻᒪᓗ ᐃᒪᕐᒥᑕᐅᓕᕆᔨᒃᑯᑦ ᑐᓐᓂᖁᑎᒋᓚᐅᖅᓯᒪᔭᖓᓂ 
“ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᕐᓂᖓ ᐊᕐᕕᖃᖅᑎᒋᓂᖓᓄᑦ ᐊᒻᒪᓗ ᓇᑭᖓᔭᐅᓂᖏᓐᓄᑦ ᓇᓗᓇᐃᖅᑐᐃᓂᕐᒧᑦ 
ᐊᒻᒪᓗ ᒫᓐᓇᐅᓂᖓᓂ ᖃᓄᐃᓕᖓᔭᕆᐊᖃᕋᓱᒋᔭᐅᖕᒪᖔᑕ ᑲᑎᓪᓗᒋᑦ ᐊᖑᓇᒃᑕᐅᔪᓐᓇᖅᑐᑦ ᐊᕐᕖᕐᓄᑦ” 
ᐅᓪᓗᖃᖅᑐᖅ 8 ᔭᓐᓄᐊᕆ 2007.  ᓄᓇᕗᑦ ᑐᙵᕕᒃᑯᑦ ᑐᒃᓯᕋᖅᐳᑦ ᑖᒃᑯᐊ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᖏᑦ 
ᖁᓚᕐᓇᐃᖅᓯᖁᓪᓗᒋᑦ ᑕᐃᒪᐃᓐᓂᐊᖅᐴᓚᖁᓪᓗᒋᓪᓗ ᕿᒥᕐᕈᓂᖓ ᓄᑖᓂᒃ ᖃᐅᔨᓴᕈᑎᒋᓯᒪᔭᖏᓐᓂ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᓯᔾᔨᖅᓯᔪᒃᓴᐅᖕᒪᖔᑕ ᐲᖅᓯᓗᑎᒡᓘᓐᓃᑦ ᑲᑎᓪᓗᖏᑦ ᐊᖑᓇᒃᑕᐅᔪᓐᓇᖅᑐᓐᓂ 
ᐊᕐᕕᕐᓄᑦ ᓄᓇᕗᑦ ᓄᓇᑖᕐᕕᒋᓯᒪᔭᖓᑕ ᐃᓗᐊᓂ ᐊᑯᓂᐅᓗᐊᖏᑦᑐᒃᑯᑦ ᐱᔭᕇᖅᑕᐅᖁᓪᓗᒋᑦ 
ᐊᒡᕕᐊᕈᑎᖃᕐᓂᐊᖏᒻᒪᑦ ᐱᖓᓱᓂ ᐊᕐᕙᒐᓱᐊᕈᒫᕐᓂᐅᓯᒪᔪᓂ ᓄᓇᕗᒻᒥ ᐃᓄᐃᑦ ᓂᕆᐅᖕᓂᖕᒪᑕ 2009 
ᐊᐅᔭᖓᓐᓂ. 
 
 
ᐋᖅᑭᒃᓱᖅᑕᐅᔪᑦ  
ᓄᓇᕗᑦ ᑐᙵᕕᒃᑯᑦ ᐆᒪᔪᓕᕆᓂᕐᒧᑦ ᐱᓕᕆᕕᖓᓐᓄᑦ 

